
ᓴᕿᔪᖅ ᓅᑦᑕᑐᑦ ᐱᓇᓱᑦᑎᖏᑦ 

 
ᑰᑦᔪᐊᖅ, ᓯᑦᑎᒻᐱᕆ 20, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓕᐊᓱᒃᑯᑦ ᑐᓴᕐᑎᓯᒋᐊᒥᒃ 
ᓅᑦᑕᑐᑦᒃ ᐃᑲᔪᕐᑎᓂᒃ ᐱᓇᓱᑦᑎᖏᓐᓂᒃ, ᐱᒋᐊᕐᑎᑕᕕᓂᖅ ᓴᕿᔪᒃᑯᓄᑦ. ᓄᓇᓕᓐᓄᑕᕐᑐᑦ ᐃᑲᔪᕐᑏᑦ 
ᐱᓇᓱᑦᑎᖏᑦ ᐱᓇᓱᒋᐊᓯᓐᓂᖁᑦ ᓄᑖᒥᒃ ᐅᐱᕐᖓᓴᖓᓂ 2019ᒥ, ᓄᓇᓕᖓᓂ ᐳᕕᕐᓂᑐᒥ. ᑲᒪᒋᔭᖃᕆᐊᕐᓃᑦ 
ᐅᐃᒪᓇᕐᓯᔪᖃᕐᓯᒪᓕᕐᐸᑦ ᐳᓖᓯᓕᕆᔭᐅᒋᐊᑐᖕᖏᑐᓂᒃ. ᓯᑕᒪᐅᕗᑦ, ᒪᕐᕈᐃᖑᑦᓱᑎᒃ ᐱᓇᓱᑦᑎᖏᑦ, 
ᐅᑯᐊᖑᑦᓱᑎᑦ ᑲᑎᕕᒃ ᓄᓇᓕᓕᒫᓂ ᐳᓖᓯᖏᑦ ᐊᒻᒪᓗ ᐃᓄᓕᕆᔨᒋᒃ ᐱᓇᓱᑦᑎᐅᓱᑎᒃ ᐃᓅᓕᑦᓯᕕᒻᒧᑦ. 
ᐃᓕᓐᓂᐊᑎᑕᐅᓐᓂᖁᑦ ᐃᑲᔪᕐᓯᓂᕐᒧᓕᖓᔪᓂᒃ ᐃᑲᔪᕐᑕᐅᒋᐊᖃᕐᑐᖃᓕᕐᐸᑦ ᑎᒍᔭᐅᑎᑕᐅᒋᐊᑐᖕᖏᑐᓄᓕᖓᔪᓂᒃ 
ᐊᒻᒪᓗ ᑭᒡᒐᑐᕐᑎᖏᑦ ᐊᑦᔨᒌᖕᖏᑐᓂᒃ ᑎᒥᐅᔪᓂᒃ ᐱᐅᑦᓴᖁᑦ ᖃᓄᐃᓕᖓᒍᑎᐅᔪᓂᒃ ᐊᑑᑎᑦᓯᐊᖃᑦᑕᑐᓂᓗ 
ᒫᓐᓇᒧᑦ. ᔮᖕ-ᕗᕋᓐᓱᐊ ᒧᕃᖕ ᐊᖓᔪᕐᖄᒪᕆᒃ, ᑲᑎᕕᒃ ᓄᓇᓕᓕᒫᓂ ᐳᓖᓯᖏᓐᓄᑦ ᐅᖃᕐᓂᖁᖅ 
"ᐊᓕᐊᓱᒻᒪᕆᒃᑯᒍᑦ ᐃᑉᐱᓇᕆᕐᒪᑦ ᐱᐅᔪᒥᓗ ᐊᓯᑦᔨᓂᖃᕐᓱᓂ ᑲᔪᓯᓕᕐᑎᑕᐅᓂᖓᓄᑦ ᓄᓇᓕᓐᓄᑕᕐᑐᑦ ᐃᑲᔪᕐᑏᑦ 
ᐱᓇᓱᑦᑎᖏᑦ. ᐱᓇᓱᒐᑦᓴᒪᕆᐅᖃᑦᑕᓯᒪᔪᓂᒃ ᐳᓖᓯᕗᓐᓄᑦ ᐃᑭᓕᐅᒥᑎᑦᓯᕗᖅ, ᐱᓇᓱᖃᑎᒌᑦᑐᐃᓗ 
ᐱᓇᓱᐊᒻᒪᕆᑦᓱᑎᑦ ᓄᓇᓕᒻᒥ, ᐱᓇᓱᖃᑎᒌᑦᓯᐊᖃᑎᖃᕐᓱᑎᒃ ᐊᓯᖏᓐᓂᒃ ᑎᒥᐅᔪᓂᒃ ᐅᓇᓗᐊᖕᖑᐊᖅ, 
ᐃᓄᖁᑎᖏᓐᓂᒃ ᓄᓇᓕᒻᒥ." 
 
ᐱᓇᓱᖃᑎᒌᑦᑐᑦ ᑐᕃᓐᓇᑐᒥᒃ ᐅᖄᖃᑎᖃᖃᑦᑕᖁᑦ ᐱᒍᑦᔨᕕᖏᓐᓂᒃ ᐃᓅᓕᑦᓯᕕᒃ ᐋᓐᓂᐊᕕᖓᓂ, ᐃᓚᖓᓂᓗ, 
ᐃᑲᔪᕐᓯᖃᑎᒌᑉᐸᓱᑎᒃ ᐃᑲᔪᕐᓯᒐᓱᓕᕋᒥᒃ. ᓅᑦᑕᑑᓂᕐᒥᓄᑦ ᐊᑐᖕᖏᓱᑎᒃ ᑲᑎᕕᒃ ᓄᓇᓕᓕᒫᓂ ᐳᓖᓯᖏᑦᑕᑦ 
ᓄᓇᒃᑯᔪᖏᓐᓂᒃ ᐊᑐᕐᑕᐅᓲᓂᒃ, ᑲᒪᒋᐊᕐᑐᒍᓐᓇᖁᑦ ᐳᓖᓯᑕᐅᓯᔫᔮᕋᑎᒃ ᐊᒻᒪᓗ ᑲᒪᒋᔭᖃᓲᖑᑦᓱᑎᓗ 
ᐅᖃᕈᑕᐅᓯᒪᒐᔭᖕᖏᑐᓂᒃ ᓄᐃᓚᐅᕐᑎᓇᒋᑦ ᓅᑦᑕᑐᑦ ᐃᑲᔪᕐᓯᒋᐊᕐᑐᑏᑦ ᐱᓇᓱᑦᑎᖏᑦ. ᐊᑦᔨᒌᖕᖏᑐᑦ 
ᐱᒍᑦᔨᒍᑏᑦ ᐳᕕᕐᓂᑐᒥ ᖃᐅᔨᒋᐊᕐᕕᖃᓲᖑᕗᑦ ᐱᓇᓱᑦᑎᓂᒃ ᑐᑭᓯᑎᑕᐅᓱᖑᑦᓱᑎᓗ ᖃᓄᐃᓕᖓᓕᕐᒪᖔᑕ 
ᐅᖄᖃᑎᒋᔭᐅᖏᓐᓇᓲᖑᑦᓱᑎᓗ. ᓯᓚᑖᓂ ᐱᓯᒪᔪᓂᒃ ᕿᒥᕐᕈᒋᐊᓪᓛᑎᑦᓴᖏᑦ ᐱᒋᐊᕐᓂᖁᑦ ᔪᓓᒥ 
ᕿᒥᕐᕈᒋᐊᓪᓛᖃᑦᑕᓂᐊᕐᓱᑎᓗ ᐱᕙᓪᓕᐊᑕᐅᓂᖓᓂᒃ ᐱᓇᓱᑦᑕᐅᔪᖅ. 
 
ᓴᕿᔪᖅ ᓄᑖᖑᔪᖅ ᐱᓇᓱᑦᑕᐅᓱᓂ ᐱᒋᐊᕐᑐᕕᓂᖅ ᐳᕕᕐᓂᑐᒥ ᓯᕗᓪᓕᐸᐅᑦᓱᓂ ᐆᑦᑐᕋᐅᑎᐅᑦᓱᓂ ᓄᓇᓕᒻᒥ 
ᐱᓇᓱᑦᑕᐅᔪ, ᐸᕐᓀᕈᑎᖃᕐᖁᑦ ᐱᕙᓪᓕᐊᑎᑕᐅᓂᐊᕐᑎᓗᒍ ᑲᖏᕐᓱᒥ ᐊᕐᕌᒍᒋᓚᖓᔭᑦᑎᓂ. ᐊᑦᔨᒌᖕᖏᑐᓂᒃ 
ᖃᓄᐃᓗᕈᓯᑦᓴᓂᒃ ᓯᕗᕐᖏᒐᓱᒍᑎᑦᓴᓂᒃ ᐱᓇᓱᐊᓲᖑᕗᖅ ᓴᕿᔪᖅ ᐃᑲᔪᕐᓯᒍᑎᐅᒐᓱᑦᓱᓂ ᓄᓇᓕᒻᒥ 
ᒪᓕᒐᖏᓐᓂᒃ ᓱᖃᑦᓯᒍᑎᖏᑦ ᐃᓚᖃᕐᓱᑎᒃ, ᑖᒃᑯᑑᒐᑎᓗ ᐅᑯᐊ: ᖃᓄᕐᑐᕆᐊᕐᑕᐅᒪᔪᒥᒃ ᑐᑭᑖᕈᑎᐅᓂᕐᒧᑦ, 
ᓄᓇᒥᑦᑎᓯᓂᕐᓄᑦ ᓄᓇᓕᐊᕈᓐᓇᖏᑦᑐᓄᑦ, ᐃᑲᔪᕐᓯᓂᒃᑯᑦ ᐃᓕᓐᓂᐊᑎᑦᓯᓂᒃᑯᓗ, ᓱᒃᑯᓯᒪᔪᕐᓂᐊᕆᐅᕐᓴᓂᕐᓂ, 
ᐊᓐᓇᐅᒪᒐᓱᐊᕐᓂᓄᑦ, ᒥᕐᓱᓂᒃᑯᑦ, ᓴᓇᒍᓯᑐᖃᕐᒥ ᓴᓇᓂᕐᒧᑦ (ᐅᑦᑑᑎᒋᓗᒍ ᖃᒧᓯᐅᕐᓂᖅ) ᐊᓯᖏᓪᓗ. ᐊᓯᖏᑦ 
ᓄᓇᓖᑦ ᐃᑲᔪᕐᓯᔭᐅᖃᑦᑕᓛᕆᕗᑦ ᓴᕿᔪᖅ ᓄᐃᑕᐅᓂᖏᓐᓄᑦ ᓄᓇᓕᖓᓂ, ᓯᕗᓂᕐᒥ ᓄᐃᕙᓪᓕᐊᓛᕐᖁᑦ.ᑲᑕ  

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

